КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
Коми Республикаса экономическӧй сӧветлысь да Коми Республикаса экономическӧй сӧвет бердын ведомствокостса комиссияяслысь удж котыртӧм кузя Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс содтӧд серти.

2. Тайӧ шуӧмыс вынсялӧ сійӧс примитан лунсянь.
Коми Республикаса Юралысь 





В. Гайзер

2013 вося ӧшым тӧлысь 26 лун

548 № 

Коми Республикаса Веськӧдлан котырлӧн

2013 во ӧшым тӧлысь 26 лунся 548 №-а шуӧм дорӧ

СОДТӦД
Коми Республикаса Веськӧдлан котырлӧн ӧткымын шуӧмӧ пыртӧм
ВЕЖСЬӦМЪЯС
1. “Коми Республикаса экономическӧй сӧвет йылысь” Коми Республикаса Веськӧдлан котырлӧн 2006 во лӧддза-номъя тӧлысь 30 лунся 167 №-а шуӧмын:

1) Коми Республикаса экономическӧй сӧветӧ, мый вынсьӧдӧма шуӧмӧн (1 №-а содтӧд), (водзӧ – Сӧвет):
пыртны С.В. Артеевӧс - “Деловая Россия” ставроссияса ӧтйӧза организациялӧн Коми республиканскӧй дінму юкӧнса веськӧдлысьӧс (сёрнитчӧмӧн), И.В. Медведевӧс – Коми Республикаса Каналан Сӧветлӧн Сьӧмкуд, вот да экономическӧй политика комитетса веськӧдлысьӧс вежысьӧс, “Комиэнерго” Рытыв-Войвыв дінмукостса юклан сетевӧй компания” восьса акционер котырлӧн филиалса директорӧс (сёрнитчӧмӧн), И.Я. Бобковӧс – Коми Республикаын ас вылӧ уджалысьяслысь инӧд дорйысь уполномочитӧм мортӧс (сёрнитчӧмӧн), В.Е. Кармановскийӧс - “ОПОРА РОССИИ” ичӧт да шӧр предпринимательство ставроссияса ӧтйӧза организациялӧн Коми республиканскӧй юкӧнса дінму юкӧнлӧн сӧветса веськӧдлысьӧс (сёрнитчӧмӧн), Н.В. Гуревскаяӧс – Коми Республикаын Федеральнӧй антимонопольнӧй службалӧн веськӧдланінса юрнуӧдысьӧс (сёрнитчӧмӧн);

2) Коми Республикаса экономическӧй сӧвет йылысь положениеын, мый урчитӧма шуӧмӧн (2 №-а содтӧд):
8 пунктын:

а) “г” пунктулын “Коми Республика стратегическӧя сӧвмӧдан юалӧмъяс кузя вӧзйӧмъяс видлалӧм да дасьтӧм” кывъяс бӧрын содтыны “, сы лыдын Коми Республикаса адреснӧй инвестиционнӧй уджтас лӧсьӧдӧм да збыльмӧдӧм кузя вӧзйӧмъяс дасьтӧм” кывъяс;

б)  “е” пунктулын “Коми Республикаын административнӧй реформа збыльмӧдӧм кузя” кывъяс бӧрын содтыны “да административнӧй мытшӧдъяс чинтӧм кузя, сы лыдын Коми Республика мутасын предпринимательскӧй да инвестиционнӧй удж збыльмӧдӧмкӧд йитчӧм разрешительнӧй процедураяслысь кад чинтӧм да кокньӧдӧм юкӧнын” кывъяс;

15 пунктса дас кӧкъямысӧд абзацын “Сӧветӧ пырысьяслӧн джынсьыс абу этшаджыкӧн” кывъяс бӧрын содтыны “(Сӧветӧ пырысьясӧс лыд вылӧ босьттӧг, кодъяс пырӧны сэтчӧ сёрнитчӧмӧн)” кывъяс;

3) Коми Республикаса экономическӧй сӧвет бердын ведомствокостса комиссияяс да тайӧ комиссияяслысь удж котыртӧм да организационно-техническӧя могмӧдӧм вӧсна кывкутысьяс лыддьӧгын, мый вынсьӧдӧма шуӧмӧн (3 №-а содтӧд):

5 позицияса 4 графаын “да вылыс школа” кывъяс киритны, “спорт, мортӧс ёнмӧдан да туризм” кывъяс вежны “спорт да мортӧс ёнмӧдан” кывъясӧн.

2. “Коми Республикаса экономическӧй сӧвет бердын вӧр-ваӧн вӧдитчӧм да миянӧс кытшалысь гӧгӧртас видзӧм юкӧнын ведомствокостса комиссия йылысь” Коми Республикаса Веськӧдлан котырлӧн 2006 во кӧч тӧлысь 5 лунся 225 №-а шуӧмын:

Коми Республикаса экономическӧй сӧвет бердын вӧр-ваӧн вӧдитчӧм да миянӧс кытшалысь гӧгӧртас видзӧм юкӧнын ведомствокостса комиссиялӧн уджаланартын, мый вынсьӧдӧма шуӧмӧн (2 №-а содтӧд):

 4 пунктын:

1) содтыны татшӧм 5 пунктув:

“5) видлалӧ Коми Республика мутасын вӧр-ваӧн вӧдитчан да шыбласъяс иналан юкӧнын инвестиционнӧй балаяс збыльмӧдӧм кузя бӧртасъяс да дасьтӧ лӧсялана удж юкӧнъясын инвестиционнӧй балаяс збыльмӧдӧм кузя вӧзйӧмъяс;”;

2) 5 пунктув лыддьыны 6 пунктулӧн.

3. “Коми Республикаса экономическӧй сӧвет бердын Коми Республикаса экономика  сӧвмӧдан ведомствокостса комиссия йылысь” Коми Республикаса Веськӧдлан котырлӧн 2006 во кӧч тӧлысь 5 лунся 226 №-а шуӧмын:

Коми Республикаса экономическӧй сӧвет бердын Коми Республикаса экономика  сӧвмӧдан ведомствокостса комиссиялӧн уджаланартын, мый вынсьӧдӧма шуӧмӧн (2 №-а содтӧд):

2 пунктын:

1) квайтӧд абзац гижны тадзи:

предпринимательскӧй да инвестиционнӧй удж юкӧнын Коми Республикаса нормативнӧй инӧда база бурмӧдӧм кузя вӧзйӧмъяс дасьтӧм йылысь, сы лыдын ладмӧдан удж донъялан бӧртасъяс артыштӧмӧн;”;

2) содтыны татшӧм дас ӧтиӧд да дас кыкӧд абзацъяс:

“Коми Республикаса олӧмӧ пӧртысь власьт органъяслӧн да инвестиционнӧй удж субъектъяслӧн, кодъяс збыльмӧдӧны либӧ кӧсйӧны збыльмӧдны Коми Республика мутасын инвестиционнӧй балаяс, ӧтувъя удж система бурмӧдӧм кузя вӧзйӧмъяс дасьтӧм йылысь;

инвестиционнӧй удж субъектъяслӧн инвестиционнӧй балаяс Коми Республика мутасын збыльмӧдӧм кузя, сы лыдын лӧсялана удж юкӧнъясын инвестиционнӧй балаяс збыльмӧдан бӧртасъяс видлалӧм кузя вӧзйӧмъяс дасьтӧм йылысь;”.

4. “Коми Республикаса экономическӧй сӧвет бердын кадрӧвӧй политика, удж йитӧдъяс да олысьясӧс уджӧн могмӧдӧм кузя ведомствокостса комиссия йылысь” Коми Республикаса Веськӧдлан котырлӧн 2006 во кӧч тӧлысь 27 лунся 246 №-а шуӧмын:

Коми Республикаса экономическӧй сӧвет бердын кадрӧвӧй политика, удж йитӧдъяс да олысьясӧс уджӧн могмӧдӧм кузя ведомствокостса комиссиялӧн уджаланартын, мый вынсьӧдӧма шуӧмӧн (2 №-а содтӧд):

6 пунктса “б” пунктулын “кадрӧвӧй вынйӧр сӧвмӧдӧм,” кывъяс бӧрын содтыны “Коми Республикаын инвестиционнӧй процессъяс кузя кадрӧвӧй ресурсъясӧн могмӧдӧм серти” кывъяс.

5. “Коми Республикаса экономическӧй сӧвет бердын сьӧмкуд да вот политика кузя ведомствокостса комиссия йылысь” Коми Республикаса Веськӧдлан котырлӧн 2006 во йирым тӧлысь 9 лунся 253 №-а шуӧмын:

1)  Коми Республикаса экономическӧй сӧвет бердын сьӧмкуд да вот политика кузя ведомствокостса комиссияын, мый вынсьӧдӧма шуӧмӧн (1 №-а содтӧд), (водзӧ -  Комиссия): 

пыртны Комиссияӧ Д.А. Шатковӧс – Коми Республикалӧн эмбур агентствоса юрнуӧдысьӧс, сэтысь Я.С. Зинякӧс киритӧмӧн;

2)  Коми Республикаса экономическӧй сӧвет бердын сьӧмкуд да вот политика кузя ведомствокостса комиссиялӧн уджаланартын, мый вынсьӧдӧма шуӧмӧн (2 №-а содтӧд):

 3 пунктӧ содтыны татшӧм кӧкъямысӧд абзац:

“видлалӧ Коми Республикаса республиканскӧй сьӧмкуд сьӧм тшӧт весьтӧ канму отсӧг босьтысь инвестиционнӧй удж субъектъяслысь инвестиционнӧй балаяс збыльмӧдан бӧртасъяс да дасьтӧ индӧм отсӧг серти ӧтувъя мераяс кузя вӧзйӧмъяс;”.

6. “Коми Республикаса экономическӧй сӧвет бердын туризм кузя ведомствокостса комиссия йылысь да “Коми Республикаса экономическӧй сӧвет йылысь” Коми Республикаса Веськӧдлан котырлӧн 2006 во лӧддза-номъя тӧлысь 30 лунся 167 №-а шуӧмӧ вежсьӧм пыртӧм йылысь” Коми Республикаса Веськӧдлан котырлӧн 2008 во йирым тӧлысь 13 лунся 274 №-а шуӧмын:

1) Коми Республикаса экономическӧй сӧвет бердын туризм кузя ведомствокостса комиссияын, мый вынсьӧдӧма шуӧмӧн (1 №-а содтӧд):

Ю.Л. Рыбаковалысь чин нимсӧ гижны тадзи:

“Коми Республикалӧн туризм агентствоса юрнуӧдысь”;

2) Коми Республикаса экономическӧй сӧвет бердын туризм кузя ведомствокостса комиссиялӧн уджаланартын, мый вынсьӧдӧма шуӧмӧн (2 №-а содтӧд):

6 пунктса “а” пунктулын “Коми Республикаын туризм сöвмöдöм кузя” кывъяс бӧрын содтыны “, сы лыдын туризм юкӧнын инвестиционнӧй балаяс збыльмӧдӧм кузя” кывъяс. 
Вуджӧдіс Кузнецова Н.А., 7 380 пас
